
Opis zadataka i Poslovnik PERV Komiteta mladih
Uvod
U skladu sa Ustavom PERV-a, sljedeća pravila se primjenjuju na postojanje, mandat i funkcioniranje struktura mladih u PERV-u:
Član 6, Generalna skupština:
Izvršni komitet određuje procedure za dodjelu 8 mjesta delegatima žena i 3 mjesta delegatima mladih, od kojih svi imaju pravo glasa.
Izvršni komitet
Član 10 

Izvršni komitet formira Komitet žena i Komitet mladih i odlučuje o njihovom mandatu, sastavu i proceduralnim pravilima, kao i o njihovim odnosima sa komitetom mladih i žena EKS, te postojećim mrežama Žena i Mladih u regionu SIE i NIS, prihvatajući važnost uloga ovih mreža u demokratizaciji i transformaciji sindikalnog pokreta u ovim regionima.
Član 11

Izvršni komitet odlučuje o procedurama za dodjelu 3 mjesta za predstavnike žena i 1 mjesta za predstavnika mladih, od kojih svi imaju pravo glasa.
Prva Konferencija mladih PERV-a uspostavila je Strukturu mladih PERV-a u julu 2009. godine u Briselu, te je potvrdila u novembru 2011. godine u Krakovu.
Okvir za djelovanje Strukture mladih PERV-a:

1) Konferencija mladih
a) svaka organizacija, članica PERV-a (trenutno ih ima 86, sa članicama EU), ima pravo nominiranja predstavnika za Konferenciju mladih koja će se organizirati najmanje jednom u dvije godine;

b) predstavnici ne smiju biti stariji od 35 godina;

c) predstavnici moraju imati osnovu u strukturi mladih u svojoj organizaciji, odnosno imati odgovornost u oblasti djelovanja mladih;
d) Konferencija mladih će razgovarati i usvajati program rada za naredne dvije godine.

2) Komitet mladih sa Biroom
· Na početku dvogodišnjeg mandata, nosioci mandata i njihove zamjene će imati manje od 33 godine starosti. Članstvo u komitetu ne može trajati duže od dva konsekutivna mandata;
· Konferencija mladih bira Komitet mladih od maksimalno 9 osoba, uključujući predsjednika i 3 zamjenika. Ove četiri osobe čine Biro Komiteta mladih;
· Svaka organizacija članica PERV-a ima pravo nominirati člana Komiteta mladih, odnosno predstavnika za položaj predsjednika i zamjenika predsjednika;
· Sekretarijat PERV-a može dati preporuke konferenciji o sastavu Komiteta mladih, radi osiguranja regionalne i rodne zastupljenosti;
· Predsjednik Komiteta biće član Izvršnog komiteta PERV-a, a može ga mijenjati jedan od zamjenika;
· Članovi Biroa Komiteta mladih biće delegirani u MKS Komitet mladih;
· Komitet mladih će se sastajati najmanje jednom godišnje, u vezi sa Komitetom mladih EKS-a i MKS-a;
· Nominacija predstavnika za članstvo u Komitetu se zasniva na:
 Postojanju aktivne sindikalne strukture mladih, koja ima odgovornost iz djelovanja mladih;
 Stepenu članova mladih;
 Stepenu integracije mladih članova i njihovih pitanja unutar organizacije;
 Stepenu i vrsti aktivnosti mladih u okviru organizacije
Dogovoreno je da se Konferencija mladih PERV-a održi 9-10. jula u Briselu. Uzeto je na znanje da je FES prihvatio da osigura finansijsku podršku PERV za ovaj događaj. Tranzicioni komitet je izradio opis zadataka i pravila – o kojima se treba razgovarati i koje treba usvojiti na konferenciji.
OPIS ZADATAKA
Prva Konferencija mladih PERV-a, održana 9-10. jula u Briselu, djelovala je kao osnivačka konferencija za uspostavu Strukture mladih u PERV-a usvojila je sljedeći opis zadataka i poslovnik:
Član 1

Struktura mladih će izraditi i koordinirati PERV politikom mladih. Struktura mladih će djelovati kroz sljedeća tijela: Konferencija mladih sa predstavnicima svim organizacija članica i Komiteta mladih od 9 osoba, koji uključujuje Biro koji čine predsjednik i 3 zamjenika.
Član 2

Ciljevi
Ciljevi Komiteta mladih su sljedeći:

 Promovirati pristup zasnovana na pravima – na osnovu različitih međunarodnih i evropskih standarda – za probleme mladih radnika; suprotstaviti se svim vrstama diskriminacije mladih radnika u smislu zapošljavanja ili učešća u životu društva;
 Promovirati specifične programe čime se olakšava tranzicija mladih iz školskih klupa u profesionalni život, programe obrazovanja za tehnička zanimanja, politike aktivnog zapošljavanja i tržišta rada koje treba da osiguraju dostojanstven rad svim mladim radnicima;
 Osigurati potpunu integraciju mladih ljudi u sindikalne organizacije i promovirati aktivno učešće mladih sindikalaca u aktivnostima i tijelima koja donose odluke na svim nivoima sindikalnog pokreta;

 Osigurati integraciju svih problema i potreba mladih radnika/ljudi u sindikalne politike, kampanje i akcije;

Zadaci Komiteta mladih su sljedeći:

 Promovirati akcije i inicijative za provedbu PERV programa, u vez isa mladim radnicima, te osigurati savjetodavnu uogu i preporuke IK PERV.

 Ispitati, iz perspektive mladih, ekonomska, socijalna, pravna, politička, kulturna pitanja koja utiču na radnike u određenom tržištu rada i probleme radnih mjesta na evropskom kontinentu, te o tome izvijestiti Izvršni komitet PERV;

 Inicirati i koordinirati kampanje usmjerene na regrutiranje i organiziranje mladih radnika/ljudi u sindikate;

 Zalagati se i voditi kampanje, u rezličitim međunarodnim, evropskim ili nacionalnim institucijama, forumima i aktivnostima, za dostojanstven rad za mlade ljude;

 Promovirati međunarodnu solidarnost među mladim sindikalcima kroz, između ostalog, uspostavu mreža i programe unapređenja saradnje i projekte podrške mladim radnicima na nacionalnom i regionalnom nivou, te osigurati akumulaciju i analizu relevantnih iskustava iz svih evropskih zemalja;
 Pružiti podršku postojećim strukturama mladih u okviru članica PERV, te inicirati kod organiazcija koje nemaju strukture mladih da ih formiraju;

 Stimulirati članice da osiguraju dovoljno podrške programima mladih, projektima, inicijativama, itd.;

 Unaprijediti obuku mladih sindikalaca za sticanje modernih vještina i kapaciteta potrebnih za efikasno vođenje njihovih organizacija, te djelovanja u sindikatima;

Član 3
Konferencija mladih
· Svaka organizacija, članica PERV,-a koja je ispunila svoje obaveze članice prema Ustavu MKS-a i EKS-a, ima pravo nominirati delegate i zamjenika za učešće na Konferenciji, po osnovu prijedloga njihovih struktura mladih na nivou konfederacije, ili – ako ista ne postoji – odgovarajućeg tijela u njihovoj organizaciji;
· Organizacija članica sa više od 5 miliona članova ima pravo nominirati dva dodatna delegata i njihove zamjene za Konferenciju;
· Delegati i zamjene moraju imati osnovu u strukturama mladih i svojim organizacijama, odnosno imati odgovornosti i iskustvo u olbasti rada mladih;

· Delegati ne smiju biti stariji od 35 godina;
· Federacija globalnih sindikata i Federacije evrospkih industrija imaju pravo nominirati jednu osobu po organizaciji kao posmatrača na Konferenciji mladih;
· Delegati na Konferenciji mladih će izabrati članove Biroa, koji će zastupati interese mladih radnika u PERV-u u periodu iznmeđu dvije Konferencije;
· Konferencija mladih će razgovarati i usvojiti program rada za period od naredne dvije godine.

Član 4

a) Komitet mladih
· Konferencija mladih bira komitet mladih od maksimalno 9 članova, uključujući jednog predsjedniak i 3 zamjenika;

· Svaka organizacija članica PERV-a koja je ispunila svoje obaveze članstva prema Ustavu MKS-a i EKS-a ima pravo predložiti kandidata iz svoje organizacije za mjesto člana Komiteta mladih, uključujući da nominira za mjesto predsjednika ili zamjenika;
· Kandidati moraju biti delegati na Konferenciji mladih;

· Na početku dvogodišnjeg mandata, nosioci funkcija i njihove zamjene moraju biti mlađe od 33 godine starosti. Članstvo u komitetu ne može trajati duže od dva konsekutivna mandata;
· Članove Komiteta mladih PERV-a i Biroa biraju delegati na Konferenciji jmladih tajnim glasanjem;
· Federacija globalnih sindikata i Federacija evropskih industrija imaju pravo zajendički predložiti dvije osobe kao posmatrače u Komitetu mladih;
· Ukoliko između dvije konferencije, član Komiteta mladih mora podnijeti ostavku iz nekog razloga, biće zamijenjen osobom koju izabere Komitet mladih po osnovu nominacija koje dobiju od članica u pismenoj formi, vodeći računa o potrebi da se održi regionalni balans, te da ne može biti više od jednog člana po zemlji u Komitetu mladih.
b) Biro
· Biro Komiteta mladih biraju delegati na Konferenciji mladih i sastoji se od 4 osobe: predsjednika i tri zamjenika.
· Članovi Biroa Komiteta mladih biće delegirani za Komitet mladih MKS-a, budući da sastav biroa zadovoljava rodni paritet komiteta mladih MKS. U situaciji da postoji rodna neravnopravnost, Komitet mladih PERV-a će ispraviti situaciju tako što će zamijeniti jednog (ili dva) člana delegacije PERV-a direktnim glasanjem pod rukovodstvom predsjednika Komiteta mladih, što će administrativno organizirati sekretarijat. Ova zamjena se odnosi samo na delegaciju Komiteta mladih MKS-a i nema druge ovlasti u odnosu na druge odgovornosti i mandat koji uživaju drugi članovi Biroa mladih PERV-a.

· Predsjednik komiteta mladih biće član Izvršnog komiteta PERV-a, a može ga mijenjati drugi član Biroa.
· Ukoliko član Biora iz nekog razloga mora podnijeti ostavku između dvije konferencije, sljedeća procedura se poštuje. Ako predsjednik podnese ostavku, zamijeniće ga jedan od zamjenika, kojeg bira Komitet mladih. Ako ostavku podnese jedan od tri zamjenika, zamijenića ga drugi član Komiteta mladih, kojeg bira Komitet mladih. Upražnjeno mjesto u Komitetu mladih, nastalo poštivanjem ove procedure, biće popunjeno osobom koju odabere Komitet mladih na osnovu nominacija koje dobije od članica u pismenoj formi, vodeći računa o potrebi održanja regionalne i rodne zastupljenosti.
Član 5

Procedure za nominacije i izbor
· Najmanje dva mjeseca priije Konferencije mladih, PERV sekretarijat će uputiti poziv svim članicama da nominiraju kandidate za mjesto člana Komiteta mladih odnosno Biroa. Kandidate moraju nominirati i oni moraju imati podršku svoje organizacije, a obavezni su sekretarijatu dostaviti svoje biografije i pisma motivacije. Sekretarijat će obuhvatiti ove informacije u dokumentaciji za konferenciju.
· Najmanje tri sedmice prije Konferencije mladih, PERV sekretarijat če dostaviti listu nominacija za Komitet mladih i Biro svim članicama i njihovim strukturama mladih, te će dostaviti dva glasačka listića – jedan sa nominacijama za komitet mladih, a drugi za Biro. Jedna osoba može biti nominirana i za poziciju člana Komiteta mladih i za poziciju u Biro.
· Na Konferenciji mladih, PERV sekretarijat će organizirati izbore. Svaki delegat na Konferenciji ima jedan glas. Delegat, koji nije kandidat ni za jednu poziciju, pomagaće sekretarijatu u brojanju glasova.
· Izbori za predsjednika će biti prvi, a zatim slijede izbori za tri zamjenika. Izbori se organiziraju na osnovu liste nominacija, tajnim glasanjem. Lista nominacija za pozicije u Birou i za članove komiteta mladih mogu se revidirati u svjetlu izbora za predsjednika i zamjenike.
· PERV sekretarijat će dati preporuke Konferenciji mladih, koje smatra neophodnim, kako bi osigurao da je postignuta rodna i regionalna zastupljenost u Komitetu mladih i njegovom Birou, vodeći računa da najmanje jedan član Biroa treba biti iz zemlje koja nije članica EU, te da mora postojati balans između članova koji dolaze iz zemalja članica EU i onih koje to nisu.
· U situaciji kada dva ili više kandidata dolaze iz iste zemlje, oba će biti razmatrana. Ipak, čim jedna od njih bude formalno izabran na mjesto predsjednika (ili zamjenika), druge kandiature će biti povučene. Ako dva ili više kandidata koji dolaze iz iste zemlje dobiju dovoljan broj glasova za položaj, onaj koji ima više glasova će biti izabran, a drugi se povlači. U slučaju pariteta, novi krug glasanja se organizira radi odabira između ovih kandidata.
Član 7

Mandat
· Članovi Komiteta mladih i Biroa se imaenuju na period od dvije godine, nakon Konferencije mladih na kojoj su izabrani.
· Niko neće biti na istom položaju više od jednog mandata, ili bilo kom položaju više od dva mandata.

Član 8

Zastupanje i saradnja
· Komitet mladih će izabrati delegaciju Komiteta mladih za PERV Generalnu skupštinu (3 osobe) prije početak skupštine, a u njenom sastavu je predsjednik Komiteta (Ustav PERV, član 6).

MKS Komitet mladih formira delegaciju za MKS Komitet mladih u skladu sa članom 4b Opisa zadataka.
· Komitet mladih će uspostaviti bliske veze i dobru saradnju gdje je to moguće sa odgovarajućim EKS komitetom mladih.

· Komitet mladih se sataje najmanje jednom godišnje.

Metode rada i troškovi
Član 9
· Putne troškove i smještaj člana koji prisustvuje sastanku Komiteta mladih snosi organizacija iz koje dolazi. PERV će pomoći organizacijama koje dolaze iz zemalja u razvoju i zemalja u traniziciji, koje nisu u mogućnosti platiti troškove svojih predstavnika, u skladu sa MKS pravilima i PERV smjernicama, usvojenim na 3. sastanku Izvršnog komiteta PERV, održanom u martu 2009. godine.
· Ostale operativne troškove Komiteta snosi PERV.
· Za ostvarenje sinergije i prakse razumnih troškova Komiteta, sastanak Komiteta se može održavati zajedno sa satancima EKS ili MKS Komiteta mladih.
· Komitet određuje datume sastanaka, vodeći računa o drugim sastancima i finansijskom ciklusu PERV. Ako su dostupna vnbudžetska sredstva, mogu se organizirati Forumi mladih o specifičnim pitanjima za mlade sindikalce/radnike, kao što su učešće mladih u kampanjama i akcijama ili regrutiranje i organiziranje mladih, a forumi se mogu podudarati sa sastancima Komiteta mladih.
Član 10

· Odluke se donose konsenzusom. Ako se ne može postići saglasnost o određenom pitanju, takva inforamcija mora biti sadržana u dokumentima, a o njima će izvještaj podnijeti predsjedavajući.
Član 11

· Radni jezici Komiteta su engleski i ruski. Ukoliko to dozvoljavaju finansijska sredstva, PERV će uložiti napore da obezbijedi prevod na druge jezike.
Član 12

· Komitet mladih ima obavezu da izvještaje podnosi organizacijama odnosno strukturama mladih, te da osigura pravilan protok informacija o radu komiteta.

· Komitet mladih odlučuje o mehanizmu osiguranja ispravnih informacija i konsultacija o aktivnostima komiteta mladih prema svim članicama PERV.
· Kako određena pitanja i odluke komiteta mladih mogu imati regionalnu perspektivu, odnosno moraju se osvrnuti na mišljenja i iskustva koja su specifična za određeni region, članovi Komiteta mladih moraju se, kada je to moguće, konsultirati sa odgovarajućim organizacijama u svojim regionima koristećo postojeće kanale.
Član 13

· PERV sekretarijat, EKS koordinator za mlade i PERV rgionalni oficiri će pružati podršku radu Komiteta mladih.
Ostalo
Član 14

· Sva druga pitanja koja nisu obuhvaćena ovim pravilima rješavaju se u skladu sa uobičajenim procedurama Generalne skupštine i drugih PERV i MKS tijela.

_____________

